КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаын муниципалитеткостса пыр ӧткодя новлӧдлан маршрутъясті ветлысь-мунысьясӧс да туй кӧлуй автомашина транспортӧн пыр ӧткодя новлӧдлӧмсӧ планируйтан документ
дасьтан пӧрадок вынсьӧдӧм йылысь
“Коми Республика мутасын автомашина транспортӧн йӧзӧс транспортӧн могмӧдӧмсӧ котыртан ӧткымын юалӧм йылысь” Коми Республикаса Оланпаслӧн 4 статьяса 1 пунктын 8 пунктув серти Коми Республикаса Веськӧдлан котыр шуис:
1. Вынсьӧдны Коми Республикаын муниципалитеткостса пыр ӧткодя новлӧдлан маршрутъясті ветлысь-мунысьясӧс да туй кӧлуй автомашина транспортӧн пыр ӧткодя новлӧдлӧмсӧ планируйтан документ дасьтан пӧрадок содтӧд серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ муниципалитеткостса туйяс вылын сынӧд, кӧрт туй, пытшкӧсса вавыв, автомашина транспортӧн йӧзӧс транспортӧн могмӧдӧмсӧ котыртан юалӧмъяс серти Коми Республикаса олӧмӧ пӧртысь власьт органъяслысь уджсӧ.
3. Тайӧ шуӧмыс вынсялӧ сійӧс официальнӧя публикуйтан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь

Сыктывкар
2019 вося кӧч тӧлысь 20 лун
452 № 
ВЫНСЬӦДӦМА
Коми Республикаса Веськӧдлан котырлӧн
2019 во кӧч тӧлысь 20 лунся 452 №-а шуӧмӧн
(содтӧд)
Коми Республикаын муниципалитеткостса пыр ӧткодя новлӧдлан маршрутъясті ветлысь-мунысьясӧс да туй кӧлуй автомашина транспортӧн пыр ӧткодя новлӧдлӧмсӧ планируйтан документ дасьтан
ПӦРАДОК
1. Тайӧ Пӧрадокыс ладмӧдӧ Коми Республикаын муниципалитеткостса пыр ӧткодя новлӧдлан маршрутъясті ветлысь-мунысьясӧс да туй кӧлуй автомашина транспортӧн пыр ӧткодя новлӧдлӧмсӧ планируйтан документ дасьтан юалӧмъяссӧ (водзӧ лӧсялӧмӧн – Пӧрадок, Пыр ӧткодя новлӧдлӧмсӧ планируйтан документ, пыр ӧткодя новлӧдлӧм).
2. Тайӧ Пӧрадокын вӧдитчан кыввежӧртасъясӧн вӧдитчӧны вежӧртасъясын, кутшӧмъясӧс индӧма “Россия Федерацияын ветлысь-мунысьясӧс да туй кӧлуй автомашина транспортӧн да карса мувыв электрическӧй транспортӧн пыр ӧткодя новлӧдлӧмсӧ котыртӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь” Федеральнӧй оланпасын (водзӧ – Федеральнӧй оланпас) да  “Автомашина транспортлӧн да карса мувыв электрическӧй транспортлӧн подувпуктас” Федеральнӧй оланпасын.
3. Коми Республикаын олӧмӧ пӧртысь власьт орган, коді пӧртӧ олӧмӧ транспорт юкӧнын канму политика лӧсьӧдӧм да збыльмӧдӧм да нормативнӧй инӧда ладмӧдӧм серти уджсӧ (водзӧ – уполномочитӧм орган), дасьтӧ Пыр ӧткодя новлӧдлӧм планируйтан документсӧ.
Пыр ӧткодя новлӧдлӧм планируйтан документсӧ дасьтігӧн:
видлалӧны-донъялӧны Коми Республика мутасын йӧзӧс транспортӧн могмӧдӧм серти серпассӧ;
босьтӧны тӧд вылӧ Коми Республикаын стратегия боксянь планируйтан документъяссӧ, а сідзжӧ, кор эм коланлун, новлӧдлысьяслысь да ветлысь-мунысьяслысь пыр ӧткодя новлӧдлӧмсӧ бурмӧдӧм серти уполномочитӧм органӧ “Россия Федерацияын гражданалысь шыӧдчӧмъяс видлалан пӧрадок йылысь” Федеральнӧй оланпас серти воӧм да видлалӧм вӧзйӧмъяссӧ.
Уполномочитӧм орган Федеральнӧй оланпаслысь, Россия Федерацияса мукӧд нормативнӧй инӧда актлысь, Коми Республикаса нормативнӧй инӧда актъяслысь, тайӧ Пӧрадоклысь положениеяссӧ тӧд вылӧ босьтӧмӧн дасьтӧ Пыр ӧткодя новлӧдлӧмсӧ планируйтан документ баласӧ да пыртӧ сэтчӧ вежсьӧмъяс.
4. Пыр ӧткодя новлӧдлӧмсӧ планируйтан документ урчитӧ пыр ӧткодя новлӧдлӧмсӧ сӧвмӧдӧм серти мероприятиеяс лыддьӧг, кытчӧ пырӧны тӧдмӧгъяс, сы лыдын:
1) ладмӧдан тарифъяс серти муниципалитеткостса маршрутъясті ветлысь-мунысьясӧс да туй кӧлуй автомашина транспортӧн пыр ӧткодя новлӧдлӧмсӧ збыльмӧдӧмкӧд йитчӧм уджъяс вӧчӧм вылӧ канму контрактъяс кырымалӧмсӧ планируйтӧм йылысь;
2) муниципалитеткостса маршрутъяслысь пыр ӧткодя новлӧдлан сикас вежӧмсӧ планируйтӧм йылысь татшӧм вежсьӧмъяслысь планируйтан кадколастъяссӧ индӧмӧн;
3) муниципалитеткостса маршрутъяс дугӧдӧмсӧ планируйтӧм йылысь, кутшӧмъяс серти найӧс дугӧдӧмсӧ урчитӧма нин, муниципалитеткостса маршрутъяссӧ дугӧдны планируйтан кадколастъяссӧ индӧмӧн;
4) мукӧд мероприятие планируйтӧм йылысь, кутшӧмӧс веськӧдӧма пыр ӧткодя новлӧдлан маршрутъясті йӧзӧс транспортӧн могмӧдӧм вылӧ.
5. Пыр ӧткодя новлӧдлӧм планируйтан медводдза документсӧ вынсьӧдӧны 2019 вося ӧшым тӧлысь 20 лунысь оз сёрджык 2020 вося тӧвшӧр тӧлысь 1 лунсянь 2024 вося ӧшым тӧлысь 31 лунӧдз период вылӧ.
Пыр ӧткодя новлӧдлӧм планируйтан документъяссӧ, кутшӧмъяс лоӧны водзӧ, вынсьӧдӧны вит во вылӧ кадколастӧн Пыр ӧткодя новлӧдлӧмсӧ планируйтан документ вынсявны заводитан во водзын мунысь волӧн ӧшым тӧлысь 10 лунӧдз.
Пыр ӧткодя новлӧдлӧмсӧ планируйтан документ вынсьӧдӧм йылысь да сэтчӧ вежсьӧмъяс пыртӧм йылысь Коми Республикаса Веськӧдлан котырлысь нормативнӧй инӧда акт баласӧ сетӧны Коми Республикаса Веськӧдлан котырлы видлалӧм вылӧ Коми Республикаса Веськӧдлан котырлӧн Уджаланарт серти, кутшӧмӧс вынсьӧдӧма Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмӧн (1 №-а содтӧд).
6. Пыр ӧткодя новлӧдлӧмсӧ планируйтан документӧ вежсьӧмъяссӧ пыртӧны сэк, кор колӧ стӧчмӧдны тайӧ Пӧрадоклӧн 4 пунктын индӧм мероприятиеяссӧ. 
7. Пыр ӧткодя новлӧдлӧм планируйтан документсӧ йӧзӧдӧны “Ӧтуввез” юӧртан да телекоммуникация везйын уполномочитӧм органлӧн официальнӧй сайтын (водзӧ – официальнӧй сайт) Пыр ӧткодя новлӧдлӧмсӧ планируйтан документ вынсьӧдӧм йылысь нормативнӧй инӧда акт официальнӧя публикуйтан лунсянь 5 уджалан лун чӧжӧн.
Уполномочитӧм органлы колӧ кутны Пыр ӧткодя новлӧдлӧм планируйтан документсӧ, кутшӧмӧс йӧзӧдӧма официальнӧй сайтын, ӧнія кадлы лӧсяланаӧн Пыр ӧткодя новлӧдлӧмсӧ планируйтан документӧ вежсьӧмъяс пыртӧм йылысь Коми Республикаса Веськӧдлан котырлысь нормативнӧй инӧда акт официальнӧя публикуйтан лунсянь 5 уджалан лун чӧжӧн.
